
(Naalakkersuisut ullog 16. maj 2008-mi ataatsimiinneranni imm. 2c)

Avatangiisit pillugit suliassaqarfiup nukittorsarnegarnissaa

Naalakkersuisut inassutigaat,

- kontomi pingaarnermi 75.01.01-imi, Avatangiisinut Aqutsisogarfimmi allaffissornermut tunngasumi,
aningaasaliissutit 1,5 mio. koruuninik amerlineqassasut.

- kontomi pingaarnermi 70.01.04-mi, Sanaartornermi aqutsinermut suliniutinullu aningaasartuutinut
tunngasumi, aningaasaliissutit 0,5 mio. koruuninik ikilineqassasut.

- kontomi pingaarnermi 72.02.03-mi, Boligstette pillugu aqutsinermut pilersaarusiornermullu
aningaasartuutinut tunngasumi, aningaasaliissutit 0,5 mio. koruuninik ikilinegassasut, aamma

- kontomi pingaarnermi 73.01.07-imi, Sanaartortitsisutut oqartussaassutsimut, angallannermi
atortulersuutinut tunngasumi, aningaasaliissutit 0,5 mio. koruuninik ikilineqassasut.
Aningaasagarnermut Ataatsimiititaliap ogaaseqgaatai

Avatangiisinut Aqutsisogarfimmi atorfinnik allanik pingasunik pilersitsinissaq siunertaralugu aningaasanik
nuussinissaq Naalakkersuisut suliami matumani ginnutigaat. Allaffissornikkut aningaasartuutinik taama
gaffaanissami siunertarinegartoq paasissutissiissutiginegartut malillugit tassaavoq silap pissusaanut
tunngasuni Avatangiisinut Aqutsisoqarfiup ingerlataanik pisariagartumik nukittorsaanissag.

Siumut naatsorsuutiginnissinnaannginnissamik pingaaruteqartuunissamillu missingersuusiornermut
inatsimmi aalajangersakkanut aningaasaliissutegarnissamik siunertaq namminermi naapertuuttutut
isiginegarsinnaanersoq isumaliutigissallugu pissutissagartoq Aningaasaqarnermut Ataatsimiititaliaq
aallarniutigalugu isumagarpoq. Taamaalillunilu suliassagarfimmik allaffissornikkut nalinginnaasumik
nukittorsaaneq Aningaasaqarnermut Ataatsimiititaliamut ginnutegarnissamik immini nalinginnaasumik
tunngavissiisinnaasorinanngilaq, aningaasaliissutegarnissamimmi ginnutegaat taamaattoq ukiumi
aggersumi aningaasanut inatsisissamut innersuunnegaannartarmat. Suliassagarfimmili
annertusaasoganngippat Avatangiisinut Aqutsisogarfiup maanna suliassani naammassisinnaanngikkai
ginnuteqaammi allassimavoq. Annertusaanerup nammineq killissarisat iluanni aningaasalersornegarnissaa
ataatsimiititaliamit pingaartinneqarmat ginnutegaat taamaalilluni akuersissutigineqarsinnaavoq.
Taamaattorli 1,5 mio. kr.-it ginnutigineqgartut ataatsimiititaliamit maluginiarnegarpog, taakkunannga 975.000
kr.-it atorfinnut pingasuusunut akissarsiarititatut immikkoortinneqarnissaat siunnersuutiginegarluni.
Kontomut pingaarnermut 75.01.01-imut, Avatangiisinut Pinngortitamullu Pisortagarfimmut tunngasumut,
missingersuutinut ilanngussami tamatumunnga naapertuuttumik ukiog naallugu atorfinnut pingasunut
atuinissaq nalunaarneqarsimavoq. Tamannali ataatsimiititaliamit eqqumiigalugu maluginiarneqgarpog.
Atorfiit taanegartut pingasut allagarsiunneqaqqaassappata aningaasaliissutegarnissamillu ginnutegaatip
matuma akuersissutiginegarnerata kingorna aatsaat inuttalerneqarlutik 2008-mi ukioq naallugu atorfiit
pingasut pinegaratik 1 %-it pineqassapput. (Tassa atorfiit taakku pingasut 1. juli 2008-mi
inuttalernegassappata). Taamaalilluni 975.000 kr.-it akissarsianut atorneqgarpata, tamanna sulisumut
ataatsimut ukiumoortumik 650.000-it missaannik akissarsiaqartitsinissap naatsorsuutiginegarsinnaanera
naligissavaa, tamannalu fuldmaegtigitut atorfimmut nalinginnaasumut akissarsiarititanit
annertunerujussuusorinarluni. Namminersornerullutik Ogartussat gitiusumik allaffeqarfiat akissarsiatigut
siuttuunnginnissaanik kissaategarnermut ukiumoortumik taamatut akissarsiagartitsinissaq
naapertuussorinanngilag. Taamaattumik sulisunik nutaanik atorfinitsisisoqalersaanngitsoq,
sulisooreertulli/akissarsialli 1. januar 2008-mit avatangiisinut tunngasunut nuunneqalersaarnerat
ataatsimiititaliamit naatsorsuutiginegartariagarluni. Tamanna isummernissamut tunngavissiami
missingersuutinullu ilanngussani erseqqgissumik allassimasariagaraluarpog.

Ataatsimiititaliap naatsorsuutigisaa kukkunerusoq paasinarsissagaluarpat Naalakkersuisut ginnuteqgaammik
nutaamik Aningaasaqarnermut Ataatsimiititaliamut kinguarsaanertaganngitsumik nassitsisariagarput,
tamatumalu kingorna aningaasat pisariagartinneqanngitsut ingerlatsinermut sillimatinut nuunnegarlutik.
Missingersuutinut ilanngussat ilaanni sulisorisanut takussutissianik eqgortumik takutitsisuusunik aamma
ilanngussisogarsimanngilag, tak. missingersuusiornermi malittarisassaq 2002-meersoq, kapitel 11.
Missingersuutinut ilanngussat 2008-mi ilassutitut aningaasaliissutinut inatsimmi ilanngunnegannginneranni
tamanna iluarsineqassasoq ataatsimiititaliap naatsorsuutigaa.

Aningaasagarnermut Ataatsimiititaliap aalajangiinera




Siuliani allassimasutut paasinnilluni Naalakkersuisut inassutegqaataat Aningaasagarnermut
Ataatsimiititaliamit akuersissutigineqgarput.

